
)ދވިހެރިއަޔްތިނުގްެ ދނީީ އއެބްއަވިނަތްކަނަް ޙިމޔާތަް ކރުމުުގެ  94/6ޤނާޫނު ނނަބްރަު 

 ވނަަ އޞިލްޙާު ގނެއަމުގުެ ބިލު  2ޤނާނޫު( އށަް 
 

 )ދިވެހިރައޔްިތުންގެ ދީނީ އެއްބައިވަންތަކަން ޙިމާޔަތް ކުރުމުގެ ޤާނޫނު( އަށް އަންނަނިވި  94/6ޤާނޫނު ނަންބަރު 

 އިޞްލާޙުތައް ގެނައުން.

 

 .އިތުރުކުރުން  މާއްދާތައް އަންނަނިވި ފަހަތަށް މާއްދާގެ ވަނަ 4 ޤާނޫނުގެ ބުނެވިދިޔަ  .1

 

މި ޤާނޫނަށް ޢަމަލުކުރަން ފެށުމާއެކު، ދިވެހިރާއްޖޭގައި ދީނީ ގޮތުން ޚިޔާލު  )ހ( .5 މޖަލިސިް އފުދެނުް 

ރައްޔިތުންނަށް ދީނީ  ތަފާތުވުން އުފެދޭ ކަންކަމުގައި، ސަރުކާރަށާއި ދިވެހި

ފަތުވާ ފޯރުކޮށްދިނުމަށާއި، ފިޤްހީ އައު މައްސަލަތަކުގެ ދިރާސާތައްކޮށް، 

އެކަންކަމާ ގޅުޭ ދީނީ ލަފާ ފޯރުކޮށްދިނުމަށްޓަކައި، "އިސްލާމީ ފަތުވާދޭ 

  އެންމެ މަތީ މަޖިލިސް" ގެ ނަމުގައި މަޖިލީހެއް އުފެދުނީއެވެ.

މުގެ ކުރިން، މިނިސްޓްރީ އޮފް އިސްލާމިކް މި ޤާނޫނަށް ޢަމަލުކުރަން ފެށު  )ށ(  

އެފެއާޒްގެ ދަށުން ހިނގަމުން އައި "ފިޤްހު އެކަޑަމީ" "އިސްލާމީ ފަތުވާދޭ 

 އެންމެ މަތީ މަޖިލިސް" އަށް ބަދަލުވީއެވެ.

 

އސިލްމާީ ފތަވުދާޭ އނެމްެ 

މަތީ މޖަލިސިް 

 ޤއާމިކްރުނުް 

މަތީ މަޖިލީހުގެ  މި ޤާނޫނުގެ ދަށުން އިސްލާމީ ފަތުވާދޭ އެންމެ  )ހ( .6

މަސްއޫލިއްޔަތުތަކާއި ވާޖިބުތައް އަދާކުރުމަށްޓަކައި، މި ޤާނޫނަށް 

ޢަމަލުކުރަން ފަށާ ތާރީޚުގައި "އިސްލާމީ ފަތުވާދޭ އެންމެ މަތީ މަޖިލިސް" ގެ 

 ނަމުގައި އޮފީހެއް ރައީސުލްޖުމްހޫރިއްޔާ ޤާއިމްކުރަންވާނެއެވެ.

ޖުމްހޫރިއްޔާ ޤާއިމްކުރާ އޮފީހަކީ، މި މާއްދާގެ )ހ( ގެ ދަށުން ރައީސުލް )ށ(  

 މިނިސްޓްރީގެ ދަށުން ހިންގޭ، ދައުލަތުގެ ވަކި އިދާރާއެކެވެ.

 މި ޤާނޫނުގެ ދަށުން އުފެދޭ މަޖިލިސް ޖަވާބުދާރީވާނީ މިނިސްޓަރަށެވެ. )ނ(  

 

މޖަލިހީގުެ 

 މަސއްލޫއިޔްތަތުއަް 
 ވަނީއެވެ.މަޖިލީހުގެ މަސްއޫލިއްޔަތުތައް ތިރީގައި ބަޔާންކޮށްފައި އެ .7

ދިވެހިރާއްޖޭގެ ދީނީ އެއްބައިވަންތަކަން ޤާއިމްކޮށް ދެމެހެއްޓުމަށްޓަކައި ދިވެހި  )ހ(  

 މުޖުތަމަޢަށް ބޭނުންވާ ދީނީ ފަތުވާ ޢާންމުންނަށް ފޯރުކޮށްދިނުން؛

ދައުލަތުގެ މުއައްސަސާތަކުން މަޖިލީހުގެ ލަފަޔަކަށް އެދޭ ދީނީ ކަންކަމުގައި،  )ށ(  

 ށް ބޭނުންވާ އިސްތިޝާރީ ލަފާ ފޯރުކޮށްދިނުން؛އެ މުއައްސަސާތަކަ

މަތަށް ދިމާވާ ފިޤްހީ އައު މައްސަލަތަކަކީ ކޮބައިކަން ންއުއިސްލާމީ  )ނ(  

ދެނެގަނެ، އެފަދަ މައްސަލަތަކުގެ ތެރެއިން ދިވެހި ރައްޔިތުންނަށް ދީނީގޮތުން 

ނީ ފަތުވާ ދިނުން މުހިންމުކަމަށް މަޖިލީހަށް ފެންނަ މައްސަލަތަކުގައި، ދީ

 ފަތުވާ ޢާންމުންނަށް ފޯރުކޮށްދިނުން؛

ދިވެހިރާއްޖޭގައި ދީނީ ގޮތުން ޚިޔާލު ތަފާތުވުން އުފެދޭ މައްސަލަތައް  )ރ(  

ދެނެގަނެ، އެކަންކަމުގެ ދިރާސާތައްކޮށް، އެފަދަ މައްސަލަތަކުގައި މަޖިލީހުގެ 

 ފަތުވާ ޢާންމުންނަށް ފޯރުކޮށްދިނުން؛

އި އުފެދޭ ދީނީ ޚިޔާލު ތަފާތުވުންތައް ދިވެހި ރައްޔިތުންގެ މެދުގަ  )ބ(  

ނައްތާލުމަށާއި، މުޖުތަމަޢުގެ މަޞްލަޙަތު ހިމެނޭ ދީނުގެ އެކި 

މައްސަލަތަކުގައި ޚިޔާލު ހޯދާ މަޝްވަރާކުރުމަށްޓަކައި، ދީނީ ޢިލްމުވެރިންގެ 

 މަހާސިންތާތަކާއި ސެމިނަރތައް ރާވައި ހިންގުން؛ އަދި 

ހޭލުންތެރިކަން އިތުރުކުރުމަށްޓަކައި، ތަފާތު  ދީނީ ކަންކަމުގައި ޢާންމުންގެ )ޅ(  

 ދީނީ މައުޟޫޢުތަކަށް ދިރާސާކޮށް ލިޔެފައިވާ ލިޔުންތައް ޝާއިޢުކޮށް ނެރުން.

 )ފަހެއް( މެންބަރުންގެ މައްޗަށެވެ. 5މަޖިލިސް އެކުލެވިގެންވަނީ  .8 މެނބްރަނުގްެ ޢދަދަު 

މޖަލިސިް އކެލުވެގިނެވްާ 

 ގތޮް 
 ންވަނީ، ތިރީގައި ބަޔާންކޮށްފައިވާ މީހުންގެ މައްޗަށެވެ.މަޖިލިސް އެކުލެވިގެ .9

 )އެކެއް( މެންބަރު؛ 1މިނިސްޓަރުގެ ލަފާގެ މަތިން ޢައޔްަންކުރާ  )ހ(  

ނޑިޔާރުންގެ ތެރެއިން، އުއްތަމަ  )ށ(   ދިވެހިރާއްޖޭގެ ޝަރުޢީ ކޯޓުތަކުގެ ފަ

ނޑޔިާރުގެ ލަފާގެ މަތިން ޢައްޔަންކުރާ   )އެކެއް( މެންބަރު؛ 1ފަ

ދިވެހިރާއްޖޭގެ ޤައުމީ ޔުނިވަރސިޓީ ނުވަތަ އިސްލާމިކް ޔުނިވަރސިޓީގެ  )ނ(  

އެކަޑަމިކް މުވައްޒަފުންގެ ތެރެއިން، ރައްޔިތުންގެ މަޖިލީހުގެ ރުހުމާއެކު 

 )އެކެއް( މެންބަރު؛ އަދި  1ރައީސުލްޖުމްހޫރިއްޔާ ޢައްޔަންކުރާ 

 އް( މެންބަރުން.)ދޭ 2ރައީސުލްޖުމްހޫރިއްޔާ ޢައްޔަންކުރާ އިތުރު  )ރ(  

 

މަޖިލީހަށް ޢައްޔަންކުރެވޭ މެންބަރުން މެންބަރުކަމުގެ މަޤާމުގައި ދެމިތިބޭއިރު  .10 މެނބްރަކުމަގުެ ޝރަޠުު 

 ތިރީގައިމިވާ ޝަރުޠުތައް އެ މެންބަރުންގެ ކިބައިގައި ފުރިހަމަވާންވާނެއެވެ.

 ދިވެހިރައްޔިތަކު ކަމުގައިވުން؛ )ހ(  

 ސަވީސް( އަހަރު ފުރިފައިވާ މީހަކު ކަމުގައިވުން؛)ފަން  25ޢުމުރުން  )ށ(  

ނޑައޅެިފައިވާ ކުށެއް ނުވަތަ ޚިޔާނާތުގެ ކުށެއް  )ނ(   އިސްލާމްދީނުގައި ޙައްދެއް ކަ

 ކުރިކަން ޝަރީޢަތަށް ސާބިތުވެފައިވާ މީހެއްކަމުގައި ނުވުން؛ އަދި

ހު ނުވަތަ އިސްލާމީ ފިޤުހު ނުވަތަ ފިޤުހު މުޤާރަން ނުވަތަ އުޞޫލުލް ފިޤު )ރ(  

ނޑު  އިސްލާމީ ޝަރީޢާއިން އެންމެ ދަށްވެގެން ޤައުމީ ސަނަދުތަކުގެ އޮނިގަ

ގެ ސަނަދެއް ޢަރަބި އިސްލާމީ ޔުނިވަރސިޓީއަކުން ޢަރަބިބަހުން  9-ލެވެލް 

ނުވަތަ އިނގިރޭސި ބަހުން ޙާޞިލުކޮށް އަދި އެ ދާއިރާއިން ދިވެހިރާއްޖޭގައި 

ޖުރިބާ ލިބިފައިވާ މީހަކު )ފަހެއް( އަހަރުދުވަހުގެ ތަ  5މަދުވެގެން 

 ކަމުގައިވުން.

މި ޤާނޫނުގައި ބަޔާންކޮށްފައިވާ ގޮތުގެމަތިން މަޖިލީހަށް ޢައްޔަންކުރަންޖެހޭ މެންބަރުން  .11 މެނބްރަނުް ޢއަޔްނަކްރުނުް 

 މަޖިލީހަށް ޢައޔްަންކުރާނީ ރައީސުލްޖުމްހޫރިއްޔާއެވެ.

 

ތެރެއިން މީހަކު، މަޖިލީހުގެ ރައީސް ކަމުގައި މަޖިލީހުގެ މެންބަރުންގެ  .12 މޖަލިހީގުެ ރއަސީް 

 ރައީސުލްޖުމްހޫރިއްޔާ ޢައްޔަންކުރަންވާނެއެވެ.

 

މޖަލިހީގުެ ރއަސީގްެ 

 ޒނިމްާ 
 މަޖިލީހުގެ ރައީސްގެ ޒިންމާތައް ތިރީގައި ބަޔާންކޮށްފައި އެވަނީއެވެ. .13

ތްތައް ރާވައި މި ޤާނޫނުގެ ދަށުން މަޖީލީހުން ކުރަންޖެހޭ އެންމެހައި މަސައްކަ )ހ(  

 ހިންގުން؛

ނޑައޅެުމާއި މަޖިލީހުގެ ޖަލްސާތަކުގެ  )ށ(   ރިޔާސަތު ބެލެހެއްޓުމާއި ، އެޖެންޑާ ކަ

 ޖަލްސާތަކުގެ ގަވާއިދުތައް ހިފެހެއްޓުން؛

މަޖިލީހަށް ހުށަހެޅޭ މައްސަލަތައް ދިރާސާކުރުމާއި އެހެނިހެން މަސައްކަތްތައް  )ނ(  

 ކުރުން؛ އަދި ބެލެހެއްޓުން މެންބަރުންނާ ޙަވާލު

މަޖިލީހަށް ހުށަހެޅޭ މައްސަލަތަކުގައި މަޖިލީހުން ނިންމާ ނިންމުންތައް  )ރ(  

 ކަމާބެހޭ ފަރާތްތަކަށް ހުށަހެޅުން.

 

މަޖިލީހުގެ މެންބަރުންގެ ތެރެއިން މީހަކު، މަޖިލީހުގެ ނައިބު ރައީސް ކަމުގައި  .14 މޖަލިހީގުެ ނއަބިު ރއަސީް 

 ކުރަންވާނެއެވެ.ރައީސުލްޖުމްހޫރިއްޔާ ޢައްޔަން

 

މޖަލިހީގުެ ނއަބިު 

 ރއަސީގްެ ޒނިމްާ 
 މަޖިލީހުގެ ނައިބު ރައީސްގެ ޒިންމާތައް ތިރީގައި ބަޔާންކޮށްފައި މިވަނީއެވެ. .15

މަޖިލީހުގެ ރައީސަށް އޭނާގެ މަސްއޫލިއްޔަތުތައް އަދާކުރުމަށް ނުކޅުެދިއްޖެ  )ހ(  

ގައި، ނުވަތަ އެ މަޤާމު ޙާލަތެއްގައި، ނުވަތަ ޢުޛުރުވެރިވެއްޖެ ޙާލަތެއް

ހުސްވެއްޖެ ޙާލަތެއްގައި، ރައީސްގެ މަސްއޫލިއްޔަތުތައް ވަގުތީގޮތުން 

 އަދާކުރުން؛

މަޖިލީހުގެ މަސައްކަތްތަކާ ގުޅިގެން މަޖިލީހުގެ ރައީސް ޙަވާލުކުރާ  )ށ(  

 މަސައްކަތްތައް ކުރުން؛ އަދި 

 ގައި އެހީތެރިވެދިނުން.މަޖިލީހުގެ ރައީސްގެ މަސްއޫލިއްޔަތުތައް އަދާކުރުމު )ނ(  

 

މޖަލިހީގުެ މނެބްރަނުގްެ 

 ޒނިމްާ 
 މަޖިލީހުގެ މެންބަރުންގެ ޒިންމާތައް ތިރީގައި ބަޔާންކޮށްފައި އެވަނީއެވެ. .16

 މަޤްބޫލު ޢުޛުރެއް ދިމާވެގެން މެނުވީ، މަޖިލީހުގެ ޖަލްސާތަކަށް ޙާޟިރުވުން؛ )ހ(  

ލީހުގެ ރައީސް އެ މެންބަރަކަށް މަޖީލީހުގެ މަސައްކަތްތަކާ ގުޅިގެން މަޖީ )ށ(  

ޙަވާލުކުރާ މަސައްކަތްތައް ފަރުވާތެރިކަމާއެކު ފަރުދީގޮތުން ކުރުމާއެކު، 

 މަޖިލީހުގެ ޒިންމާތަކާއި މަސްއޫލިއޔްަތުތައް އަދާކުރުން؛ އަދި 

މަޖިލީހުގެ މަސައްކަތްތަކަށް ރިޢާޔަތްކޮށް މަޖިލީހުގެ މަޞްލަޙަތު  )ނ(  

 ކުރުން. ކުރިއެރުވުމަށް މަސައްކަތް

 

މެނބްރަކުމަގުެ ދއަރުގުެ 

 މއުދްތަު 
މަޖިލީހުގެ މެންބަރުކަމަށް ޢައްޔަންކުރެވޭ މީހަކު، އެ މަޤާމުގައި ހުންނާނީ ތިރީގައި  .17

 ބޔަާންވެގެންވާ މުއްދަތަށެވެ.

މަޖިލީހަށް ޢައޔްަންކުރެވޭ މެންބަރަކު، މެންބަރުކަމުގެ މަޤާމުގައި  )ހ(  

)ފަހެއް(  5ޢައޔްަންކުރެވޭ ތާރީޚުން ފެށިގެން ދެމިހުންނާނީ އެ މެންބަރަކު 

 އަހަރުދުވަހުގެ މުއްދަތަށެވެ.

މި ޤާނޫނުގެ ދަށުން މެންބަރުކަމަށް ޢައޔްަންކުރެވޭ އެއްވެސް މީހަކަށް  )ށ(  

 2)ފަހެއް( އަހަރުގެ  5ވިދިވިދިގެން ނުވަތަ އެނޫންވެސް ގޮތަކަށްވިއަސް 

 މުގައި ނުހުރެވޭނެއެވެ.)ދޭއް( ދައުރަށްވުރެ ގިނަ ދުވަހު މެންބަރުކަ

 

މަޖިލީހުގެ މެންބަރުންނަށް ދެވޭ ޢިނާޔަތްތައް، މިނިސްޓްރީ އޮފް ފިނޭންސް އެންޑް  .18 ޢނިޔާތަް 

 ޓްރެޜަރީގެ މަޝްވަރާއާއެކު ކަނޑައަޅާނީ ރައީސުލްޖުމްހޫރިއްޔާއެވެ.

މެދުވެރިވެއްޖެނަމަ، އެ  ތިރީގައިވާ ޙާލަތްތަކުގެ ތެރެއިން ޙާލަތެއް މެންބަރަކަށް  .19 މަޤމާު ހސުވްނުް 

 މެންބަރެއްގެ މަޤާމު ހުސްވާނެއެވެ.

ވަނަ މާއްދާގައި ބޔަާންކޮށްފައިވާ ގޮތުގެމަތިން  21މި ޤާނޫނުގެ  )ހ(  

 އިސްތިޢުފާދިނުން؛

 މެންބަރުކަމުގެ ދައުރު ހަމަވުން؛ )ށ(  

ވަނަ މާއްދާގައި ބޔަާންކޮށްފައިވާ ގޮތުގެމަތިން  22މި ޤާނޫނުގެ  )ނ(  

 ރުކަމުން ވަކިކުރުން؛މެންބަ

ވަނަ މާއްދާގެ  10މި ޤާނޫނުގެ  ހުރުން ކިބައިގައިމަޖިލީހުގެ މެންބަރުންގެ  )ރ(  

 ދަށުން ލާޒިމުކުރާ ޝަރުޠުތަކުގެ ތެރެއިން ޝަރުޠެއް އުނިވުން.

 

ހސުވްާ މަޤމާށަް މީހނުް 

 ޢއަޔްނަކްރުނުް 
ތަކުގެ ތެރެއިން ޙާލަތެއް ވަނަ މާއްދާގައި ބޔަާންކޮށްފައިވާ ޙާލަތް  19މި ޤާނޫނުގެ  .20

މެދުވެރިވެގެން މަޖިލީހުގެ ރައީސްކަމުގެ މަޤާމު ނުވަތަ މަޖިލީހުގެ ނައިބު ރައީސްކަމުގެ 

މަޤާމު ނުވަތަ މަޖިލީހުގެ މެންބަރުކަމުގެ މަޤާމެއް ހުސްވެއްޖެނަމަ، އެ މަޤާމެއް 

)ތިރީސް( ދުވަހުގެ ތެރޭގައި އެ މަޤާމަށް މީހަކު އަލުން  30ހުސްވާތާ 

 ޔަންކުރަންވާނެއެވެ.ޢައް

 

މަޖިލީހުގެ މެންބަރަކު އޭނާގެ މަޤާމުން އިސްތިޢުފާދޭން ބޭނުންވެއްޖެނަމަ،  )ހ( .21 އސިތްޢިފުދާނިނުް 

ސަބަބު ބަޔާންކޮށް ރައީސުލްޖުމްހޫރިއްޔާއަށް ސިޓީއެއް ހުށަހަޅައި، އެ ސިޓީ 

 ރައީސުލްޖުމްހޫރިއްޔާއަށް ލިބުމުން އެ މެންބަރަކު މެންބަރުކަމުން ވަކިވީއެވެ.

ހުގެ ރައީސް ނުވަތަ ނައިބު ރައީސް، މި މާއްދާގެ )ހ( ގެ ދަށުން މަޖިލީ )ށ(  

ރައީސްކަމުން ނުވަތަ ނައިބު ރައީސްކަމުން އިސްތިޢުފާދިން ކަމުގައިވޔިަސް، 

 މަޖިލީހުގެ މެންބަރުކަމުން އޭނާ އިސްތިޢުފާދިނީ ކަމުގައި ނުބެލެވޭނެއެވެ.

ޙާލަތެއް މެދުވެރިވެއްޖެނަމަ،  ތިރީގައި ބަޔާންކޮށްފައިވާ ޙާލަތްތަކުގެ ތެރެއިން .22 މެނބްރަކުމަނުް ވކަކިރުނުް 

މަޖިލީހުގެ މެންބަރަކު މެންބަރުކަމުން ވަކިކުރުމުގެ އިޚްތިޔާރު ރައީސުލްޖުމްހޫރިއްޔާއަށް 

 ލިބިގެންވެއެވެ.

)ތިނެއް(  3މަޤްބޫލު ޢުޛުރެއްނެތި މެންބަރަކު ވިދިވިދިގެން މަޖިލީހުގެ  )ހ(  

 ޖަލްސާއަށް ޙާޟިރުނުވުން؛

 

ރެއްގެ ކިބައިގައި ހުރުމަށް މި ޤާނޫނު ލާޒިމުކުރާ ޝަރުޠެއް މަޖިލީހުގެ މެންބަ )ށ(  

 އުނިވުން؛

މެންބަރަކު ކުރިކަމެއްގެ ސބަަބުން، އޭނާއަކީ މެންބަރުކަން ކުރުމަށް  )ނ(  

 އެކަށީގެންނުވާ މީހަކު ކަމުގައިވުން؛

 މެންބަރުކަމުގެ މަސްއޫލިއްޔަތު އަދާކުރުމުގައި ނާޤާބިލުވުން؛ )ރ(  

 ކުށެއް ކުރިކަން ޝަރީޢަތަށް ސާބިތުވުން؛ޖިނާއީ  )ބ(  

 ޝަރުޢީ ޙުކުމަކުން އިފްލާސްކުރުން. )ޅ(  

 

ސކެރްޓެރަީ ޖނެރެލަް 

 ޢއަޔްނަކްރުނުް 
މަޖިލީހުގެ އިދާރީ ކަންކަން ހިންގުމުގެ މަސްއޫލުވެރި ފަރާތެއްގެ ގޮތުގައި  )ހ( .23

 އިސްވެ ހުންނާނީ މަޖިލީހުގެ ސެކްރެޓަރީ ޖެނެރަލްއެވެ.

ވަނަ މާއްދާގައި ބަޔާންކޮށްފައިވާ މަޖިލީހަށް މެންބަރުން  5ޤާނޫނުގެ  މި )ށ(  

ޢައޔްަންކުރެވުމާއެކު، ވީ އެންމެ އަވަހަކަށް، ސެކްރެޓަރީ ޖެނެރަލްކަމުގެ 

 މަޤާމަށް މީހަކު ޢައްޔަންކުރަންވާނެއެވެ.

 މި މާއްދާގެ )ހ( ގައި ބަޔާންކޮށްފައިވާ ސެކްރެޓަރީ ޖެނެރަލްކަމުގެ މަޤާމަށް  )ނ(  

މީހަކު ޢައްޔަންކުރާނީ، އެކަމަށް ކުރިމަތިލުމަށް ޢާންމުކޮށް އިޢުލާންކުރުމުން 

އެފަރާތްތަކުގެ ، ޅާ ފަރާތްތަކާ އިންޓަރވިޔު ކުރުމަށްފަހު ހައެކަމަށް އެދި ހުށަ

 މަޖިލީހުންނެވެ. ،ޤާބިލްކަމާއި ތަޢުލީމާއި ތަޖުރިބާގެ މައްޗަށް ބިނާކޮށް

ސކެރްޓެރަީ ޖނެރެލަގްެ 

 ޝރަޠުތުއަް 
 ސެކްރެޓަރީ ޖެނެރަލްގެ ކިބައިގައި އަންނަނިވި ޝަރުޠުތައް ފުރިހަމަވާންވާނެއެވެ. .24

 

 ދިވެހިރައްޔިތަކު ކަމުގައިވުން؛ )ހ(  

 )ފަންސަވީސް( އަހަރު ފުރިފައިވާ މީހަކު ކަމުގައިވުން؛ 25ޢުމުރުން  )ށ(  

ޔާނާތުގެ ކުށެއް އިސްލާމްދީނުގައި ޙައްދެއް ކަނޑައޅެިފައިވާ ކުށެއް ނުވަތަ ޚި )ނ(  

 ކުރިކަން ޝަރީޢަތަށް ސާބިތުވެފައިވާ މީހެއްކަމުގައި ނުވުން؛

ނޑު  )ރ(   ހިންގުމުގެ ދާއިރާއިން އެންމެ ދަށްވެގެން ޤައުމީ ސަނަދުތަކުގެ އޮނިގަ

 5ގެ ސަނަދެއް ޙާޞިލުކޮށް އަދި އެ ދާއިރާއިން މަދުވެގެން  9-ލެވެލް 

ނުވަތަ  ށްފައިވާ މީހަކު ކަމުގައިވުން)ފަހެއް( އަހަރުދުވަހުގެ ތަޖުރިބާ ޙާޞިލުކޮ

 7ގެ ސަނަދެއް ޙާޞިލުކޮށް އަދި އެ ދާއިރާއިން މަދުވެގެން  8-ލެވެލް 

 )ހަތެއް( އަހަރުދުވަހުގެ ތަޖުރިބާ ޙާޞިލުކޮށްފައިވާ މީހަކު ކަމުގައިވުން؛

ސިޔާސީ ޕާޓީއެއްގެ މަޤާމެއްގައި ހުރި މީހެއް ކަމުގައި ނުވަތަ ސިޔާސީ  )ބ(  

 މުވައްޒަފެއް ކަމުގައި ނުވުން؛ އަދި ޕާޓީއެއްގެ 

ޢަރަބި ބަސް ނުވަތަ އިނގިރޭސި ބަހުން ފަސޭހަކަމާއެކު މުޢާމަލާތުކުރެވޭ  )ޅ(  

 މީހަކު ކަމުގައިވުން.

 

ސކެރްޓެރަީ ޖނެރެލަގްެ 

 ޒނިމްާ 
 ސެކްރެޓަރީ ޖެނެރަލްގެ ޒިންމާތައް ތިރީގައި ބަޔާންކޮށްފައި އެވަނީއެވެ. .25

 

ޤާނޫނުގެ ދަށުން ހަދާ ގަވާއިދުތަކާ އެއްގޮތްވާ ގޮތުގެމަތިން  މި ޤާނޫނާއި މި  )ހ(  

 މަޖިލީހުގެ އިދާރީ އެންމެހައި ކަންކަން ހިންގުން؛

މަޖިލީހުގެ އެންމެހައި ހިސާބުތަކާއި ލޔިެކިޔުންތައް މި ޤާނޫނާއި މި ޤާނޫނުގެ  )ށ(  

 ދަށުން ހަދާ ގަވާއިދުތަކާ އެއްގޮތްވާ ގޮތުގެމަތިން ބެލެހެއްޓުން؛

މަޖިލީހުގެ ޖަލްސާތަކަށް ބޭނުންވާ އެންމެހައި އިދާރީ ކަންކަން ހަމަޖެއްސުމާއި  ނ()  

 މަޖިލީހުގެ ސެކްރެޓޭރިއެޓްގެ ކަންކަން ހަމަޖެއްސުން؛ އަދި 

މަޖިލީހުން ދޭ ފަތުވާތައް މި ޤާނޫނާއި މި ޤާނޫނުގެ ދަށުން ހަދާ ގަވާއިދުތަކާ  )ރ(  

 ނެހެން ޝާއިޢުކުރުމާއި ޢާންމުކުރުން.އެއްގޮތްވާ ގޮތުގެމަތިން ޢާންމުކޮށް ފެންނާ

 

ސކެރްޓެރަީ ޖނެރެލަގްެ 

 މަޤމާގުެ ދއަރުު 
 )ފަހެއް( އަހަރުދުވަހެވެ. 5ސެކްރެޓަރީ ޖެނެރަލްގެ މަޤާމުގެ ދައުރަކީ  )ހ( .26

ސެކްރެޓަރީ ޖެނެރަލްގެ މަޤާމުގައި މީހަކަށް އެންމެ ދިގު މުއްދަތަކަށް ހުރެވޭނީ  )ށ(  

 )ދޭއް( ދައުރަށެވެ. 2ގެ )ފަހެއް( އަހަރުދުވަހު 5

 

ސކެރްޓެރަީ ޖނެރެލަގްެ 
 މުސރާއައާި ޢނިޔާތަް 

ސެކްރެޓަރީ ޖެނެރަލްގެ މުސާރައާއި ޢިނާޔަތްތައް، މިނިސްޓްރީ އޮފް ފިނޭންސް އެންޑް  .27

 ޓްރެޜަރީގެ މަޝްވަރާއާއެކު ކަނޑައޅަާނީ މަޖިލީހުންނެވެ.

 

ސކެރްޓެރަީ ޖނެރެލަގްެ 
 މަޤމާނުް އސިތްޢިފުދާނިނުް 

ސެކްރެޓަރީ ޖެނެރަލްގެ މަޤާމުގައި ހުންނަ މީހަކު، އޭނާގެ މަޤާމުން އިސްތިޢުފާދޭން  .28

ބޭނުންވެއްޖެނަމަ، ސަބަބު ބަޔާންކޮށް މަޖިލީހުގެ ރައީސަށް ސިޓީއެއް ހުށަހަޅައި، އެ 

ސިޓީ މަޖިލީހުގެ ރައީސަށް ލިބުމުން އެމީހަކު ސެކްރެޓަރީ ޖެނެރަލްކަމުގެ މަޤާމުން 

 ވަކިވީއެވެ.

 

ކރްޓެރަީ ޖނެރެލަް ސެ 
މަޤމާނުް ވކަކިރުވެނޭެ 

 ޙާލތަތްއަް 

ސެކްރެޓަރީ ޖެނެރަލްގެ މަޤާމުގައި ހުންނަ މީހަކު، އެ މަޤާމުން ވަކިކުރެވޭނީ  )ހ( .29

މަޖިލީހުގެ ޖަލްސާއަށް ޙާޟިރުވެ ވޯޓުގައި ބައިވެރިވި މެންބަރުންގެ 

 އަޣުލަބިއްޔަތުންނެވެ.

އި ހުންނަ މީހަކު، އެ މަޤާމުން ވަކިކުރުމަށް، ސެކްރެޓަރީ ޖެނެރަލްގެ މަޤާމުގަ  )ށ(  

މި މާއްދާގެ )ހ( ގެ ދަށުން މަޖިލީހަށް ލިބިދޭ ބާރު، އަންނަނިވި ޙާލަތްތަކުގެ 

 ތެރެއިން ޙާލަތެއްގައި މެނުވީ ބޭނުންކޮށްގެން ނުވާނެއެވެ.

މި ޤާނޫނުގެ ދަށުން އޭނާ އަދާކުރަންޖެހޭ މަސްއޫލިއޔްަތެއް   (1)   

 ސްއޫލިއްޔަތު އަދާކުރުމުގައި އިހުމާލުވުން؛އަދާނުކުރުން ނުވަތަ މަ 

ނޑައަޅާފައިވާ މަޤްޞަދުތަކާއި   (2)    މި ޤާނޫނުގައި މަޖިލިސް ހިންގުމަށް ކަ

 ސިޔާސަތުތަކާ ޚިލާފުވުން.

 

މޖަލިހީގުެ އދިރާީ 
 މވުއަޒްަފނުް 

މަޖިލީހުގެ މަސްއޫލިއްޔަތުތައް އަދާކޮށް މަސައްކަތްތައް ކުރުމަށްޓަކައި  )ހ( .30

ނެ އިދާރީ މުވައްޒަފުންނާއި ވަސީލަތްތައް މިނިސްޓަރ ބޭނުންވާ

 ދޭންވާނެއެވެ.އިހަމަޖައްސަ

މަޖިލީހުގެ އިދާރީ މުވައްޒަފުންނަކީ ސިވިލް ސަރވިސްގައި ހިމެނޭ  )ށ(  

 މުވައްޒަފުންނެވެ.

 

މަޖިލީހުގެ މަސްއޫލިއްޔަތުތައް އަދާކުރުމަށް ބޭނުންވާ ފައސިާ، ކޮންމެ  )ހ( .31 މލާީ ކނަކްނަް 

ރަކުވެސް ރައްޔިތުންގެ މަޖިލީހުން ފާސްކުރާ ބަޖެޓެއްގެ ދަށުން ދައުލަތުގެ އަހަ

މާލިއްޔާއިން އެ މަޖިލީހަށް ދޫކުރަންވާނެއެވެ. އެގޮތުން، މަޖިލީހުން ބަޖެޓު 

އެކުލަވާލައި، ދައުލަތުގެ ބަޖެޓުގައި ހިމެނުމަށްޓަކައި ޤާނޫނު ނަންބަރު 

އި އެ ޤާނޫނުގެ ދަށުން ހަދާ )ދައުލަތުގެ މާލިއްޔަތުގެ ޤާނޫނު( އާ 2006/3

ގަވާއިދާ އެއްގޮތްވާ ގޮތުގެމަތިން މިނިސްޓްރީ އޮފް ފިނޭންސް އެންޑް 

 ޓްރެޜަރީއަށް ފޮނުވަންވާނެއެވެ.

ބޭރުގެ ޖަމާޢަތަކުން، ނުވަތަ ބޭރު ޤައުމެއްގެ ސަރުކާރުން، ނުވަތަ އެނޫން  )ށ(  

ގެ މަޤްޞަދުތަކުގެ އެއްވެސް ފަރާތަކުން މަޖިލީހަށް ދޭ މާލީ އެހީއެއް، މަޖިލީހު

 ތެރޭގައިވާ ކަންކަން ޙާޞިލުކުރުމަށް ނޫންގޮތެއްގައި ބޭނުންކޮށްގެންނުވާނެއެވެ.

މަޖިލީހުގެ އެންމެހައި ހިސާބުތަކާއި ލިޔެކިޔުންތައް ބަލަހައްޓަންވާނީ ޤާނޫނު  )ނ(  

)ދައުލަތުގެ މާލިއްޔަތުގެ ޤާނޫނު( އާ އެއްގޮތްވާ  2006/3ނަންބަރު 

 ގޮތުގެމަތިންނެވެ.

 

)އެކެއް( ފަހަރު މަޖިލީހުގެ ހިސާބުތައް އޮޑިޓަރ ޖެނެރަލް  1ކޮންމެ އަހަރަކު  .32 އޑޮޓިް ކރުނުް 

ޤަބޫލުކުރާ އަދި މަޖިލީހުން އެކަމަށް ޢައްޔަންކުރާ އެކައުންޓަންޓަކު މެދުވެރިކޮށް 

 އޮޑިޓްކުރަންވާނެއެވެ.

 

ތުވާއަކީ އެކަމުގައި ނެރެވޭ އެންމެ ފަހު ދީނީ މައްސަލަތަކުގައި މަޖިލީހުން ދޭ ފަ  .33 މޖަލިހީގުެ ފތަވުާ 

 ފަތުވާއެވެ.

 

ވަނަ މާއްދާގައި އެހެން ގޮތަކަށް ބަޔާންކޮށްފައި ވީނަމަވެސް،  8މި ޤާނޫނުގެ  )ހ( .34 ގވައާދިު ހދެނުް 

މަޖިލީހުގެ މަސައްކަތްތައް ކުރިއަށް ގެންދިއުމަށްޓަކައި، އަންނަނިވި ކަންކނަް 

 ހިންގާނީ، މަޖިލީހުންނެވެ.ހިމެނޭ ގޮތުން ގަވާއިދު ހަދައި 

 މަޖިލީހުގެ ލަފޔަާއި ފަތުވާއަށް އެދުމުގައި ޢަމަލުކުރަންވީ ގޮތް؛ (1)   

 ޝާއިޢުކުރެވޭ ފަތުވާތަކުގައި ފުރިހަމަވާންޖެހޭ ސިފަތަކާއި ޝަރުޠުތައް؛ (2)   

މަޖިލީހުގެ ޖަލްސާތައް ކުރިއަށް ގެންދިޔުމުގައާއި މަޖިލީހުގެ  (3)   

 މުމުގައި ޢަމަލުކުރާނެގޮތް؛ ނިންމުންތައް ނިން

 މަޖިލީހުގެ އެންމެހާ އިދާރީ ކަންކަން ރާވައި ހިންގާނެ ގޮތް. (4)   

މި މާއްދާގެ )ހ( ގެ ދަށުން ހަދަންޖެހޭ ގަވާއިދުތައް، މި ޤާނޫނަށް ޢަމަލުކުރަން  )ށ(  

)ހައެއް( މަސްދުވަހުގެ ތެރޭގައި ހަދައި، ޢާންމުކޮށް  6ފަށާ ތާރީޚުން ފެށިގެން 

 ޢުކުރަންވާނެއެވެ.ޝާއި

 .އިތުރުކުރުން ފަހަތަށް އަންނަނިވި އަކުރުތައް މާއްދާގެ )ޅ( ގެ  ވަނަ 9 ޤާނޫނުގެ ބުނެވިދިޔަ  .2

 
އެވަނީ، އިސްލާމްދީނާގޅުޭ ކަންކަން ހިންގައި  "މިނިސްޓަރ" ކަމަށް ބުނެފައި (ކ)  

 ބެލެހެއްޓުމަށް ސަރުކާރުން ކަނޑައޅަާފައިވާ ވުޒާރާގެ ވަޒީރަށެވެ.

އެވަނީ، ޝަރުޢީ ޙުކުމަކާ ގުޅޭގޮތުން، އެއަށް ދެވޭ ދީނީ  "ފަތުވާ" ކަމަށް ބުނެފައި )އ(  

 ލަފައަށެވެ.

 ތަފާތުވުން ޚިޔާލު ގޮތުން ދީނީ "މަޖިލިސް" ކަމަށް ބުނެފައި އެވަނީ، ދިވެހިރާއްޖޭގައި )ވ(  

 ފަތުވާ ދީނީ ރައްޔިތުންނަށް ދިވެހި ސަރުކާރަށާއި ކަންކަމުގައި، އުފެދޭ

 ގޅުޭ އެކަންކަމާ ދިރާސާތައްކޮށް، މައްސަލަތަކުގެ އައު ފިޤްހީ ނުމަށާއި،ފޯރުކޮށްދި

 މތަީ އެންމެ ފަތުވާދޭ އިސްލާމީ" ފޯރުކޮށްދިނުމަށްޓަކައި، އުފައްދާފައިވާ ލަފާ ދީނީ

 އަށެވެ. "މަޖިލިސް

 
ނަންބަރު  މި ޤާނޫނުން ބުނެވިދިޔަ ޤާނޫނަށް އިތުރުކުރާ މާއްދާތަކާ ގުޅިގެން އެ ޤާނޫނުގެ މާއްދާތަކުގެ .3

 ތަރުތީބުކުރުން.

 

ބުނެވިދިޔަ ޤާނޫނުގެ ވަކި މާއްދާއަކަށް ނުވަތަ ވަކި މާއްދާއެއްގެ ބަޔަކަށް ޙަވާލާދީފައިވާ ތަންތަން، މި ޤާނޫނުން  .4

 ގެންނަ އޞިްލާޙުތަކާ ގުޅިގެން ބަދަލުކުރުން.

 

ކާރުގެ ގެޒެޓުގައި ޝާއިޢުކުރާ މި ޤާނޫނަށް ޢަމަލުކުރަން ފަށާނީ، މި ޤާނޫނު ފާސްވެ، ތޞަްދީޤުކޮށް، ދިވެހިސަރު .5

 ދުވަހުން ފެށިގެންނެވެ.

 


